RELACION

PER

AKTIN NORMATIV “PER DISA NDRYSHIME NE LIGJIN NR.97/2023
“PER BUXHETIN E VITIT 2024

A. MENYRA E NDERHYRJES

Ky akt normativ propozohet né mbéshtetje té nenit 101 té Kushtetutés. Né kété
dispozité kushtetuese parashikohet gé Késhilli i Ministrave ka té drejtén e
nxjerrjes sé akteve normative me fuginé e ligjit.

Akti normativ, gjithashtu, plotéson té gjitha kriteret e analizuara nga Gjykata
Kushtetutese né vendimet e saj, vecanérisht vendimi nr.24, daté 10.11.2006,
vendimi nr.23 daté 16.4.2014 etj.

Konkretisht, pér miratimin e njé akti normativ kérkohet té plotésohen kushtet, si
mé poshté vijon®:
1. Nevoja dhe urgjenca si kushte pér nxjerrjen e aktit normativ me fuginé e
ligjit;
2. Pérkohshméria e masave gé pérmban akti normativ me fuginé e ligjit;
3. Fugia ligjore e kétyre akteve dhe kufizimet pér nxjerrjen e tyre;
4. Miratimi i aktit normativ me fuginé e ligjit nga Kuvendi.

1. Nevoja dhe urgjenca si kushte pér nxjerrjen e aktit normativ me fuginé
e ligjit:

Neni 101 ka parashikuar ‘nevojén’ dhe ‘urgjencén’ si rrethana dhe situata fakti
gé vlerésohen rast pas rasti. Ministria e Financave, pas vlerésimit pérmbyllés né
nivel vjetor té treguesve fiskalé 2023, si edhe né dritén e ndryshimeve mé té
fundit gjaté muajit janar té kabinetit geveritar, ka ndérmarré procesin dhe ka
pérgatitur skenarin e rishikimit té paré té buxhetit pér vitin 2024.

Ky rishikim ka pér géllim primar reflektimin né buxhetin vjetor té riorganizimit
té ministrive té reja, sipas fushave té pérgjegjésisé funksionale pérkatése. Kjo,
krahas disa rishikimeve né zérat e té ardhurave dhe shpenzimeve buxhetore, té
cilat synojné pérmirésimin e parametrave té ekzekutimit té buxhetit té vitit
2024,

Né kété kontekst, éshté me réndési té nénvizojmé se té gjitha ndryshimet gé
propozohen mbéshteten né njé séré faktorésh realé dhe projeksionesh té

1 Vendimi i Gjykatés Kushtetuese nr.24, daté 10.11.2006



pritshme, té cilat garantojné zbatueshmériné e tij. Késhtu, éshté thelbésore té
pérmendim faktin se zhvillimet makrofiskale dhe buxhetore qé shogéruan
mbylljen e vitit buxhetor 2023, u karakterizuan né shkallé té gjeré nga
pérmirésime té ndjeshme té parametrave té konsoliduar kyg, té cilét vijuan
trendin pozitiv edhe pérgjaté fillimtvitit 2024, duke krijuar késisoj besimin pér
vazhdimésiné e kétyre ritmeve edhe pér pjesén tjetér té vitit 2024. Ndér té tjera,
vlen pér t’u veguar se:

Ekonomia né térési gjaté vitit 2023 vazhdoi rritjen duke treguar njé
stabilizim té aktivitetit ekonomik. Produkti i Brendshém Bruto (PBB) pér
néntémujorin 2023 ka shénuar rritje prej rreth 3.3% krahasuar me
néntémujorin 2022, sipas vierésimit mé té fundit té disponueshém. Kjo rritje
u gjenerua kryesisht nga kérkesa e brendshme, si nga konsumi privat ashtu
edhe nga investimet, ku rritja shénoi, pérkatésisht, vlerat 3.9% dhe 6.7%.

e Té ardhurat e pérgjithshme gjaté vitit 2023, por vecanérisht gjaté tremujorit
té fundit té tij, rezultuan mé pozitive né arkétime dhe, pér rrjedhojé,
programi i té ardhurave tatimore dhe kontributeve u tejkalua me 7.4 miliardé
leké ose 101.3% krahasuar me planin fillestar 2023. Té ardhurat e arkétuara
nga Drejtoria e Pérgjithshme e Tatimeve dhe Drejtoria e Pérgjithshme e
Doganave (pérfshiré edhe kontributet), u realizuan né masén 561.7 miliardé
leké, gé pérbéjné rreth 52.3 miliardé leké ose 10.3% mé shumé, krahasuar
me té njéjtén periudhé té vitit pararendés. Ndérkohé, té ardhurat totale pér
12M 2023 ishin 643.4 miliardé leké, 70.6 miliardé leké ose 12.3% mé shumé
se 12M 2022.

e Borxhi publik né fund té vitit 2023 shénoi nivelin 59.2% té PBB-sé, duke u
ulur me 5.2pp krahasuar me fundin e vitit 2022. Ky nivel, i cili éshté
konsiderueshém mé i ulét edhe krahasuar me periudhén para pandemisé
(65.8% té PBB-sé né vitin 2019), shénon njékohésisht edhe nivelin mé té
ulét té regjistruar qé prej vitit 2010 (57.7% té PBB-sé).

o Deficiti buxhetor né fund té vitit 2023 shénoi nivelin prej 1.4% té PBB-sé.

e Balanca primare né fund té vitit 2023 u rikthye pér heré té paré né pozicion
pozitiv prej rreth 0.7% té PBB-sé gé prej para pandemisé. Né vitin 2019 u
regjistrua pér heré té fundit njé nivel pozitiv i balancés primare, prej rreth
0.2% té PBB-sé.

2. Pérkohshméria

Akti normativ vepron me fuginé e ligjit pér njé periudhé kohe, maksimalisht
45-ditore. Pérkohshméria e kétij akti lidhet me kushtin e domosdoshém té
shqyrtimit té tij nga Kuvendi, i cili, nése e miraton, e kthen até né ligj. Pér kété
arsye, menjéheré pas miratimit té aktit normativ me fuqiné e ligjit nga Késhilli i



Ministrave, ky akt do té dérgohet pér miratim né Kuvend, me géllim fillimin e
procedurave parlamentare pérkatése.

B. QELLIMI I HARTIMIT TE KETIJ PROJEKTLIGJI

Ky rishikim i buxhetit 2024, i cili propozohet t’i nénshtrohet procedurés sé aktit
normativ, parashikon:

reflektimin né té ardhurat e pérgjithshme té tepricés prej 7.9 miliardé
lekésh qgé i korrespondon rezultatit t¢ akumuluar financiar té Institutit té
Sigurimeve Shogérore, si edhe rritjen me 2.8 miliardé leké té nivelit té
planifikuar té té ardhurave tatimore;

rritjen me 6.7 miliardé leké té shpenzimeve buxhetore;
reduktimin me 4 miliardé leké té deficitit buxhetor;

rritien me 4 miliardé leké té stokut té pritshém té garancive né fund té
vitit 2024, né kuadér té politikés sé geverisé pér mbéshtetjen me garanci
shtetérore té huas pér bizneset private né sektorin e industrisé pérpunuese.

C. ARGUMENTIMI | HARTIMIT TE KETIJ PROJEKTLIGJI

NE KAHUN E TE ARDHURAVE:

Té ardhurat tatimore rriten né masén 2.8 miliardé leké, bazuar né
performancén e vjeljes sé tyre né buxhetin 2023 té sapombyllur. Kjo
performancé ka vijuar té jeté pozitive edhe pérgjaté muajit janar 2024,
duke krijuar késhtu besimin e justifikuar pér vazhdimésiné e kétyre
ritmeve edhe pér pjesén tjetér té vitit 2024 dhe rrjedhimisht propozimin
pér pérditésimin né rritje té planit vjetor té tyre né kété akt normativ. Mé
konkretisht:

- Projeksioni i té ardhurave té vitit 2024 u bazua né rezultatet e
arkétimit té tyre pér 9-mujorin 2023. Ndérkohé gé, rezultati i fundvitit
né arkétimin e té ardhurave dhe kontributeve shénoi njé tejkalim me
7.4 miliardé leké krahasuar me planin fillestar 2023. Programi i té
ardhurave tatimore té muajit janar 2024 rezulton me njé tejkalim prej
0.5 miliardé lekésh kundrejt planit, cka konsolidon besimin pér
realizimin dhe tejkalimin e té ardhurave té programuara me buxhetin
fillestar 2024, duke mbéshtetur késisoj rritjen e propozuar té tyre né
kété akt normativ.



- Nga ana tjetér, jané ndérmarré ndryshime ligjore né fushén e turizmit
pér kategorizimin e strukturave turistike dhe pércaktimin e
kapaciteteve minimale té shfrytézimit, me géllim disiplinimin e
ofrimit té shérbimeve té akomodimit né kushtet kur pritshmérité né
kété sektor jané pér njé rritje t& métejshme.

Pas ndryshimeve té propozuara, té ardhurat e buxhetit 2024 programohen

té arrijné nivelin 686.8 miliardé leké ose 28.2% té PBB-sé.

e Rezultati i akumuluar financiar i ISSH-sé prej 7.9 miliardé lekésh
reflektohet si shtesé né zérin e té ardhurave jotatimore. Performanca e
realizimit té kontributeve pér vitin 2023 arriti nivelin mé té larté té
regjistruar pér kété tregues, prej 6.3% té PBB-sé. Né té njéjtén kohé,
deficiti i skemés sé pensioneve u ul né nivelin 0.8% té PBB-sé, me njé
rénie té ndjeshme gjaté dhjetévjecarit té fundit, nga rreth 2% e PBB-sé né
vitin 2013. Mé konkretisht:

- Shuma prej 7.9 miliardé lekésh pérbén rezultatin financiar té
akumuluar té ISSH-sé, té krijuar si rrjedhojé e tejkalimit té té
ardhurave kontributive dhe transfertés buxhetore té miratuar né ligjin e
buxhetit pérkatés. Mbéshtetur né nenin 2 té ligjit t& buxhetit 2024,
rezultati financiar i akumuluar i ISSH-sé do té transferohet né
buxhetin e shtetit, pasi éshté plotésuar rezerva ligjore e skemés.

- Gjithashtu, né vitet e fundit ecuria e mbledhjes sé té ardhurave
kontributive ka gené progresivisht pozitive duke gjeneruar tejkalim té
tyre e, rrjedhimisht, nuk ka gené i nevojshém pérdorimi i rezultatit
financiar pér mbulimin e shpenzimeve té skemés.

- Vlen té theksohet se si rezultat i performancés né mbledhjen e té
ardhurave nga kontributet e sigurimeve shogérore, éshté pérmirésuar
ndjeshém (né ulje) edhe niveli i transfertés sé buxhetit té shtetit pér
skemén e sigurimeve shoqgérore, i cili nga mesatarisht 36% e totalit té
shpenzimeve né vitet 2018-2022 ka réné né rreth 27% té tyre né vitin
2023. Ky nivel projektohet né trend rénés edhe pér periudhén né
vazhdim, nisur nga politika e rritjes sé pagave né sektorin publik, gé
ka sjellé edhe rritje né sektorin privat.

NE KAHUN E SHPENZIMEVE:

Propozimet sa u takon zérave té shpenzimeve buxhetore konsistojné kryesisht
ne:

e Ndarjen institucionale dhe buxhetore mes Ministrisé sé Financave dhe
Ministrisé sé Ekonomisé, Kulturés dhe Inovacionit, né zbatim té



vendimeve té Késhillit t¢ Ministrave nr.30 dhe nr.31, daté 17.1.2024, té
cilat kané pércaktuar fushat e reja té pérgjegjésive funksionale pérkatése.

Mbéshtetjen e ministrit té ri té Shtetit pér Administratén Publike dhe
Antikorrupsionin, duke siguruar té gjithé logjistikén e nevojshme pér kété
géllim, né drejtim té plotésimit me organiké dhe fonde buxhetore pér vitin
2024,

Instrumentin e garancisé sé re shtetérore prej 4 miliardé lekésh né
mbéshtetje té bizneseve private té sektorit té industrisé pérpunuese, té
cilat kané nevojé té pérmirésojné dhe té pérditésojné proceset
teknologjike Q& pérdorin dhe té rrisin nivelin e produktivitetit e
konkurrueshmérisé né tregjet ndérkombétare, pér té pérballuar efektet e
krizave qé kané ndikuar né ambientin e brendshém e té jashtém. Né kété
kontekst, ky instrument synon mbéshtetjen e kétij sektori népérmjet
garancisé shtetérore té huasé me géllim sigurimin e financimit té
nevojshém nga bankat e nivelit té dyté. Specifikat e instrumentit do té
pércaktohen me vendim té Késhillit t¢ Ministrave, sipas legjislacionit né
fuqi.

Riklasifikimin e projektit té€ ‘Portit té r1 tregtar - Porto Romano, Durrés’,
si investim me financim té brendshém. Pér kété projekt, i cili né ligjin
fillestar té buxhetit 2024 ishte planifikuar me financim té huaj, éshté
kérkuar nga ana e Ministrisé sé Infrastrukturés dhe Energjisé té
financohet me burime té brendshme, pérkatésisht né vlerén 9.8 miliardé
leké (me TVSH) pér vitin 2024 dhe nga 14.7 miliardé leké pér secilin vit
buxhetor 2025-2026. Argumentet né mbéshtetje té kétij ndryshimi lidhen
kryesisht me réndésiné strategjike té kétij projekti madhor i cili pérmbush
standardet ndérkombétare, teknologjikisht té pérparuara dhe ekologjike,
té cilat do té garantojné plotésimin e kérkesave té Shqipérisé dhe vendeve
té Rajonit sa 1 takon transportit detar. Ai do té krijojé njé hapésiré
logjistike, qé do té shérbejé si gendér pér rritjen e métejshme ekonomike
pér zonén Tirané - Durrés dhe trajtimin e ngarkesave tranzit né port. Porti
I ri tregtar do té vendosé Shqipériné si nyje né rrjetet infrastrukturore
rajonale, duke sjellé rritje dhe pérmirésime né aspektin e zhvillimit
ekonomik e social té vendit. Rrjedhimisht, financimi i njé projekti té tillé
me mbéshtetje té drejtpérdrejté buxhetore siguron pérshpejtimin e
procedurave té domosdoshme pér fillimin dhe avancimin e punimeve,
krahas mbikéqyrjes nga ana e strukturave shtetérore pér mbarévajtjen e
procesit.

Financimin e Strukturés sé re té Posacme (Task-Forcé) me 48 punonjés,
té ngritur prané Agjencisé Kombétare té Ujésjellés-Kanalizimeve
(AKUK) né Ministriné e Infrastrukturés dhe Energjisé, né zbatim té aktit
normativ nr.8, daté 28.12.2023, “Pér marrjen e masave urgjente, pér



mbrojtjen dhe pérmirésimin e infrastrukturés, pér trajtimin e ujérave té
ndotura qé shkarkohen prané€ ose né ujéra larése”.

Nevoja lindi pér shkak té situatés emergjente mjedisore té krijuar nga
subjektet fizike dhe juridike gé ushtrojné aktivitet ekonomik né zonat
bregdetare ose né bregun e ligeneve e té lumenjve dhe shkarkojné ujérat e
ndotura né ujéra larése, pa i trajtuar sipas standardeve. Task-Forca e
Krijuar né varési té Agjencisé Kombétare té Ujésjellés-Kanalizimeve,
parashikohet té financohet me fonde buxhetore, me qgéllim sigurimin e
mbéshtetjes sé nevojshme pér zhvillimin e veprimtarisé sé saj né drejtim
té monitorimit, inspektimit dhe marrjes sé masave administrative té
nevojshme pér disiplinimin e shkarkimit té ujérave té ndotura, né
pérputhje me legjislacionin né fuqi.

e Financimin e projektit t& pérmirésimit té kushteve té konvikteve né
arsimin e mesém profesional, pérkatésisht pér qarget Tirangé, VIloré,
Shkodér, Dibér dhe Elbasan. Rikonstruksioni/ndértimi i godinave té
konvikteve né vilerén 400 milioné leké pér vitin 2024 parashikohet té
zbatohet nga Fondi Shqiptar i Zhvillimit.

e Financimin e njé pjese t& projektit pilot ‘Zhvillimi i integruar i burimeve
ekonomike, natyrore dhe social-kulturore, Bashkia Divjaké’, né vlerén
128 milioné leké pér vitin 2024. Ky fond, i cili do t’i alokohet Bashkisé
Divjaké si transferté specifike do té shérbejé pér té siguruar flotén e
nevojshme té makinerive té rénda me géllim realizimin e punéve publike,
né kuadér té menaxhimit té infrastrukturés sé zhvillimit té bujgésisé dhe
turizmit né kété bashki.

NE ASPEKTIN E DEFICITIT DHE BORXHIT PUBLIK:

o Deficiti buxhetor, pér rrjedhojé té ndryshimeve té sipérpérmendura né té
ardhura dhe shpenzime, reduktohet me 4 miliardé leké.

e Borxhi publik pér buxhetin 2024 rishikohet, duke reflektuar ndryshimet,
si vijon:

- Financimi i projekteve me kredi té huaj, ulet me 4 miliardé leké.

- Financimi népérmjet kredive té huaja né formén e mbéshtetjeve
buxhetore, rritet me rreth 5.5 miliardé leké, duke reflektuar
disbursimin e njé kredie me terma té buté pér mbéshtetje buxhetore
nga KfE pér reformén né sektorin e energjisé, e cila nuk u disbursua
gjaté vitit 2023.

- Rritet stoku i pritshém i garancive né fund té vitit 2024 me 4 miliardé
leké, né kuadér té politikés sé geverisé pér mbéshtetjen me garanci



shtetérore té huas pér bizneset private né sektorin e industrisé
perpunuese.

Ndryshimet e propozuara né kété akt normativ do té vijojné té garantojné
trajektoren rénése té nivelit té borxhit publik né raport me PBB-né, né pérputhje
me rregullin pérkatés fiskal té pércaktuar né ligjin organik té buxhetit, duke
siguruar késisoj vijimésiné e konsolidimit fiskal dhe qéndrueshmérisé
afatmesme e afatgjaté té financave publike dhe stabilitetin makroekonomik né

térési.

KESHILLI | MINISTRAVE



